
<< Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների քննարկման արդյունքների մասին

	1.
	ՀՀ ֆինանսների նախարարություն
11.06.2019թ.               
  №01/8-4/9730-2019

	«Հայաստանի Հանրապետության 2019 թվականի պետական բյուջեում վերաբաշխում և  Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավա​րության որոշման նախագծի (այսուհետ՝ Նախագիծ), որով առաջարկվում է ՀՀ 2019 թվականի պետա​կան բյուջեի «1004. Ոռոգման համակարգերի առող​ջացում» ծրագրի՝ ՀՀ կառա​վարության պատվիրատվությամբ «31002. Ոռոգման համակար​գերի հիմնա​նորոգում» միջոցառման գծով նախատեսված 539,536.7 հազ. դրամ չբաշխված գումարից 408,392.6 հազ. դրամը բաշխել՝ ՀՀ էներգետիկ ենթակառուցվածքների և բնական պաշարների նախարարության ջրային կոմիտեի (այսուհետ՝ Կոմիտե) պատվի​րատվությամբ ոռոգման համակարգերի հիմնանորոգ​ման աշխատանքների իրականացմանը, հայտնում ենք հետևյալը.

1. Նախագծին կից բացակայում են «Արարատ» ՋՕԸ-ի «Արազափ» 1 պոմպակայանի ագրեգատի (30,000.0 հազ. դրամ), «Շենիկ» ՋՕԸ-ի թվով 6 պոմպերի և 1 էլ. շարժիչի (ընդ. 16,450.0 հազ. դրամ) ֆինանսական գնահատականների (նախատեսված գների) հիմնավո​րումները (գնորոշման աղբյուրները), գների հաշվարկման համար հիմք հանդի​սացող տեղեկատվության աղբյուրները,
 ինչպես նաև «Թալին» ՋՕԸ-ի՝ «Թալին N1 Ջ/Կ նորոգում» և «7-ի 1-ին աստի​ճանի Սարալանջ ՋԿ-ի նորոգում» օբյեկտների վերանորոգման աշխատանք​ների փորձագի​տական դրական եզրակացություն ունեցող նախագծանա​խա​հաշվային փաստաթղթերը:
Միևնույն ժամանակ, համաձայն «Հայաստանի Հանրապետության 2019 թվականի պետական բյուջեի մասին» ՀՀ օրենքի «1004. Ոռոգման համակարգի առողջացում» ծրագրի «31002. Ոռոգման համակարգի հիմնանորոգում» միջոցառման համար նախատեսված 539.6 մլն դրամ ֆինասավորման դիմաց անհրաժեշտ է ապահովել հետևյալ ուղղակի արդյունքային ցուցանիշները՝

· Հիմնանորոգվող ոռոգման ցանցերի երկարություն, կմ- 11.935 կմ,

· Նոր կառուցվող ոռոման ցանցերի երկարություն, կմ – 10.085 կմ,

· Վերանորոգվող ջրամբար, հատ – 2 հատ,

Սակայն Նախագծով վերաբաշխման ժամանակ նախատեսվում է փոփոխություն կատա​րել՝ որակական արդյունքային ցուցանիշները փոխարինելով հետևյալ ցուցանիշներով.

· Նախագծանախահաշվային փաստաթղթերի քանակը, հատ -10 հատ

· Հիմնանորոգվող օբյեկտների քանակը, հատ- 92 հատ

Այսինքն, ստացվում է, որ չափելի արդյունքային ցուցանիշները (կմ) առաջարկվում է փոխարինել որակական իմաստով չափելիություն չունեցող (փաստաթղթերի կամ օբյեկտների քանակ) արդյունքային ցուցանիշներով, որը, մեր գնահատմամբ, անթույ​լատրելի է, քանզի ֆինանսական միջոցների պլանավորման ժամանակ ՀՀ կառավարու​թյունը հստակ նպատակադրում է կատարել սահմանելով նախատեսվող ֆինանսական ռեսուրսների ծախսման դիմաց հստակ, չափելի արդյունքներ: 

2. Առաջարկում ենք Նախագծի՝ 

ա) N 2 հավելվածի աղյուսակից հանել բյուջետային ծախսերի տնտեսագիտական դասակարգ​ման «Շենքերի և շինությունների կապիտալ վերանորոգում» տողին հաջորդող 2 տողերը,

բ)   N 3 հավելվածի աղյուսակում արտացոլել միայն բյուջետային ծախսերի տնտեսա​գիտական դասակարգման «Նախագծահետազոտական ծախսեր» հոդվածով ֆինանսական ցուցանիշներ նախատեսող օբյեկտները: 

դ) N 6 հավելվածի N 11.1.31 աղյուսակում, որպես ակտիվն օգտագործող կազմակեր​պություն, ավելացնել նաև «Ջրառ» ՓԲԸ-ին, ճշգրտել օբյեկտների թիվը, իսկ 11.1.66 աղյուսակի արդյունքային չափորոշիչներում փոփոխու​թյունները արտացոլել նվազեցումներով:
	Ներկայացվում է համապատասխան մեկնաբանություն
Ընդունվել է, ներկայացվում է համապատասխան մեկնաբանություն:
Ընդունվել է:

Ընդունվել է:

Ընդունվել է:


	«Արարատ» ՋՕԸ-ի «Արազափ» 1 պոմպակայանի ագրեգատի (30,000.0 հազ. դրամ) համար և «Շենիկ» ՋՕԸ-ի թվով 6 պոմպերի և 1 էլ. շարժիչի գները շուկայական են, ֆինանսական գնահատականները հիմքում ընկած  է շուկայի ուսումնասիրությունը, 
«Թալին» ՋՕԸ-ի՝ «Թալին N1 Ջ/Կ նորոգում» և «7-ի 1-ին աստի​ճանի Սարալանջ ՋԿ-ի նորոգում» օբյեկտները հանվել են 2019 թվականի հիմնանորոգման ծրագրից:

Հիմնանորոգման աշխատանքների արդյունքում կապահովվեն համապատասխան արդյունքային ցուցանիշները, որոնք ներկայացվել են կից հավելվածներում:
Կատարվել են համապատասխան խմբագրումներ:

Կատարվել են համապատասխան խմբագրումներ:

Կատարվել են համապատասխան խմբագրումներ:



	
	ՀՀ ֆինանսների նախարարություն

04.09.2019թ.               

  №01/8-4/14707-2019

	«Հայաստանի Հանրապետության 2019 թվականի պետական բյուջեում վերաբաշխում և  Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավա​րության որոշման լրամշակված նախագծով (այսուհետ՝ Նախագիծ) առաջարկվում է ՀՀ 2019թ-ի պետա​կան բյուջեի «1004. Ոռոգման համակարգերի առող​ջացում» ծրագրի՝ ՀՀ կառավարու​թյան պատվիրատվությամբ «31002. Ոռոգման համակար​գերի հիմնա​նորոգում» միջոցառման գծով նախատեսված 539,536.7 հազ. դրամ չբաշխված գումարից 359,494.2 հազ. դրամը բաշխել՝ ՀՀ տարածքային կառավարման և ենթակառուց​վածքների նախարա​րու​թյան ջրային կոմիտեի պատվի​րատվությամբ ոռոգման համա​կարգերի հիմնանորոգ​ման աշխատանքների իրականաց​մանը: Այդ կապակցությամբ հայտնում ենք հետևյալը.

3. ՀՀ ֆինանսների նախարարությունը 11․06․2019թ․ թիվ 01/8-4/9730-2019 գրությամբ հայտնել է հետևյալ առարկություններն ու առաջարկությունները․ 

1) Նախագծին կից բացակայում են «Արարատ» ՋՕԸ-ի «Արազափ» 1 պոմպակայանի ագրեգատի (30,000.0 հազ. դրամ), «Շենիկ» ՋՕԸ-ի թվով 6 պոմպերի և 1 էլ. շարժիչի (ընդ. 16,450.0 հազ. դրամ) ֆինանսական գնահատականների (նախատեսված գների) հիմնավո​րումները (գնորոշման աղբյուրները), գների հաշվարկման համար հիմք հանդիսացող տեղեկատվության աղբյուրները, որին ի պատասխան ներկայացվել է հետևյալ մեկնա​բանությունը, որ «Արարատ» ՋՕԸ-ի «Արազափ» 1 պոմպակայանի ագրեգատի (30,000.0 հազ. դրամ) համար և «Շենիկ» ՋՕԸ-ի թվով 6 պոմպերի և 1 էլ. շարժիչի գները շուկայական են, ֆինանսական գնահատականների հիմքում ընկած է շուկայի ուսու​մնասիրությունը։ 

Մեր գնահատմամբ վերը նշված հիմնավորումը լրացուցիչ պարզաբանման կարիք ունի հաշվարկման համար հիմք հանդիսացող տեղեկատվության ներկայացման (մասնավորապես նշելով գնահարցումները և ներկայացված պատասխանները) տեսանկյունից։ Շուկայի ուսումնասիրությունը հանգեցնում է շուկայում առկա նմանատիպ ապրանքների արտադրու​թյամբ զբաղվող տնտեսվարող սուբյեկտների կողմից առաջարկվող ապրանքատեսակի լավագույն (արժեք/արդյունք, գին/որակ) ընտրությանը։ 

2) Համաձայն «Հայաստանի Հանրապետության 2019 թվականի պետական բյուջեի մասին» ՀՀ օրենքի՝ «1004. Ոռոգման համակարգի առողջացում» ծրագրի «31002. Ոռոգման համակարգի հիմնանորոգում» միջոցառման համար նախատեսված 539,536.7 հազար դրամ ֆինասավորման դիմաց անհրաժեշտ է ապահովել հետևյալ ուղղակի արդյունքային ցուցանիշները՝

•
Հիմնանորոգվող ոռոգման ցանցերի երկարություն, կմ- 11.935 կմ,

•
Նոր կառուցվող ոռոման ցանցերի երկարություն, կմ – 10.085 կմ,

•
Վերանորոգվող ջրամբար, հատ – 2 հատ, 

•
Աշխատանքների ավարտվածության աստիճան, տոկոս – 100 % 

Սակայն Նախագծով նախատեսվում է փոփոխություն կատարել՝ որակական արդյունքա​յին ցուցանիշները փոխարինելով հետևյալ ցուցանիշներով․ 

•
Հիմնանորոգվող ոռոգման ցանցերի երկարություն, կմ- 8.659 կմ, 

•
Նոր կառուցվող ոռոման ցանցերի երկարություն, կմ   – 0.942 կմ,

• Վերականգնվող խորքային հորեր, հատ – 5 

• Վաքերի և հենարանների կառուցում, հատ– 218 

•  Պոմպակայանի նորոգում, հատ – 3 

•  Պոմպերի ձեռքբերում, հատ – 2 

•  Ջ/կ-ների վերանորոգում, հատ – 15 հատ, 

• Ջրամբարների վերանորոգում, հատ– 6 հատ, 

Այսինքն, ստացվում է, որ հաստատված արդյունքային ցուցանիշները առաջարկվում է նվազեցնել և փոխարինել նոր արդյունքային չափորոշիչներով, որի արդյունքում կառաջանա 180,042.5 հազար դրամ տարբերություն՝ առանց որևէ արդյունքային ցուցանիշների և որը, մեր գնահատմամբ, անթույ​լատրելի է, քանզի ֆինանսական միջոցների պլանավորման ժամանակ ՀՀ կառավարու​թյունը հստակ նպատակադրում է կատարել սահմանելով նախատեսվող ֆինանսական ռեսուրսների ծախսման դիմաց հստակ և չափելի արդյունքներ: 

4. Նախագծին կից ներկայացված չեն «Ջրառ» ՓԲԸ-ի կողմից թվով 6 օբյեկտների վերականգնման աշխատանքների նախա​գծա​նախահաշվային փաստաթղթերի ձեռքբերման ֆինանսական գնահատականների համապա​տասխան հաշվարկ-հիմնավորումները:
5. Նախագծով վերը նշված նախա​գծա​նախահաշվային փաստաթղթերի ձեռքբերման համար միջոցները նախատեսվում է տրամադրել «Ջրառ» ՓԲԸ-ին՝ դրամաշնորհի տրա​մադրման պայմանագրի հիման, բյուջետային ծախսերի տնտեսագիտական դասա​կարգման «Կապիտալ դրամաշնորհներ պետական և համայնքային առևտրային կազմակեր​պություններին» հոդվածով: 
Գնումների մասին ՀՀ օրենքի 15-րդ հոդվածի 8-րդ կետի համաձայն` գնումներ կատարելու համար ֆինանսական միջոցներ նախատեսվում են բյուջետային ծախսերի տնտեսագիտական դասակարգման ապրանքների, աշխատանքների և ծառայությունների ձեռքբերման համար սահմանված համապատասխան հոդվածներով: Արգելվում է  ֆինանսա​կան միջոցներ նախատեսել բյուջետային ծախսերի տնտեսագիտական դասակարգման այլ հոդվածներով, եթե այդ միջոցների հաշվին պետք է կատարվեն գնումներ:

Ելնելով վերոգրյալից և նկատի ունենալով, որ Նախագծով դրամաշնորհի ձևով հատկացվող միջոցների հաշվին նախատեսվում է աշխատանքների ձեռքբերում, ուստի առաջարկում ենք քննարկել դրանց մասով հատկացումները բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով նախատեսելու հնարավորության հարցը:

6. Այդուհանդերձ Նախագծի ընդունումը նպատակահարմար համարվելու դեպքում, առաջարկում ենք՝

ա)  Նախագծում սահմանել դրույթ առաջացած 180․042,5 հազար դրամը ՀՀ կառավարու​թյան պահուստային ֆոնդ վերադարձնելու վերաբերյալ։

բ) N 1 հավելվածից հանել ՀՀ կառավարությանը վերաբերող տողերը, իսկ «ՀՀ տարածքային կառավարման և ենթակառուց​վածքների նախարարու​թյուն» տողի և «Ոռոգման համակարգերի հիմնանորոգում» միջոցառման տողի՝ «Վերակառուցման, վերանորոգման և վերականգնման աշխատանքներ» սյունակում արտացոլել նվազեցվող ֆինանսական ցուցանիշները և ըստ այդմ խմբագրել նույն տողերի «Ընդամենը» սյունակի ցուցանիշները,
 գ)  N 3 հավելվածի աղյուսակից հանել  «ՀՀ կառավարություն» տողին հաջորդող 2 տողերը, միաժամանակ ճշգրտելով «Ոռոգման համակարգերի հիմնանորոգում» միջոցառման տողի «Ինն ամիս» և «Տարի» սյունակների ֆինանսական ցուցանիշները,

դ) N 4 հավելվածի աղյուսակում «Կոտայք» ՋՕԸ-ի իրականացման ենթակա օբյեկտների ցանկի՝ «Գառնի 1 պ/կ, ՑՆՍ-180-170 պոմպի ձեռքբերում» և «Գառնի 2 պ/կ, 55կվտ հզորու​թյան շարժիչի, 4K6 պոմպի ձեռք բերում և էլ. սարքավորումների փոխարնում» օբյեկտների անվանումները համապատասխանեցնել այդ օբյեկտների թերությունների տեղեկագրում նշված աշխատանքների բնութագրերին:

ե) NN 5 և 6 հավելվածի աղյուսակների ավելացումներն արտահայտող արդյունքային չափորոշիչներում արտացոլել նաև աշխատանքների որակական չափորոշիչը՝ ավարտվածու​թյան աստիճանը, իսկ նվազեցումներն արտահայտող աղյուսակում՝ ճշգրտել նվազեցվող չափոփոշիչները,

զ) N 7 հավելվածում գնումների պլանի «կոդը» սյունակում նշել ԳՄԱ կոդի հերթական համարը:

	Ներկայացվում է համապատասխան մեկնաբանություն
Ներկայացվում է համապատասխան մեկնաբանություն:
Ընդունվել է:
Ներկայացվում է համապատասխան մեկնաբանություն:
Ներկայացվում է համապատասխան մեկնաբանություն:
Ընդունվել է:

Ընդունվել է:

Ընդունվել է:
Ընդունվել է:
Ներկայացվում է համապատասխան մեկնաբանություն:
	Ներկայացվել է  «Շենիկ» և  «Արարատ» ՋՕԸ-երի կողմից իրականացված  գնահարցումների արդյունքում  ներկայացված պատասխան գրությունները։
Հիմնանորոգման աշխատանքների արդյունքում նոր արդյունքային ցուցանիշները ներկայացվել են կից հավելվածներում: 
«Ջրառ» ՓԲԸ-ի կողմից հարցում է իրականացվել նախագծող կազմակերպություններին, համատեղ քննարկվել է, որոնց արդյունքում կազմվել են նախնական ֆինանսական գնահատականները:
Քանի որ նշված նախագծի հավելվածներով ներկայացված ջրամբարները գտնվում են «Ջրառ» ՓԲԸ-ի հաշվեկշռում, ուստի ավելի նպատակահարմար ենք գտնում գնման և հետագա գործընթացն իրականացվի վերջինիս կողմից:
Նախագծում ներառվել է նաև Հեր-Հերի ջրամաբարի օգտագործումը ինքնքհոս եղանակով, օբյեկտի աշխատանքների նախագծի ձեռքբերումը:
Կատարվել են համապատասխան խմբագրումներ:
Կատարվել են համապատասխան խմբագրումներ:
Կատարվել են համապատասխան խմբագրումներ:
Նոր կառուցվող ոռոգման ցանցերի երկարությունը ճշգրտվել է և կազմում է 7.945 կմ:
Գնումների պլանը կհաստատվի առկա ֆինանսական միջոցների դեպքում և ԳՄԱ կոդի հերթական համարը կսահմանվի համակարգից ավտոմատ կերպով:

